
ᑐᓂᔭᐅᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᓄᓇᕕᒃ ᐃᒪᕐᒥ 

ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ 

 

ᐃᒪᐃᑦᑐᒧᑦ 

ᑐᓴᕋᔅᓴᖅ: X ᐃᓱᒪᓕᐅᕆᐊᓕᒃ:  ᐊᑐᓕᖁᔭᐅᔪᑦ:  

 

ᐱᔾᔪᑎᓕᒃ: ᐅᓪᓗᒥᒧᑦ ᖃᓄᐃᓕᖓᓕᕐᓂᖏᑦ ᐅᔾᔨᕆᔭᐅᒋᐊᓖᑦ ᐱᓕᕆᐊᔅᓴᐃᑦ ᐱᖓᓐᓇᕐᒥ ᑭᖓᖅᐸᕐᓂᑦ (Pandalus 

borealis). 

 

ᓄᓇᓐᖑᖓᖅ 1: 

ᐱᖓᓐᓇᕐᒥ ᑭᖑᑉᐸᑦ (Pandalus borealis) 

 

 

ᖃᓄᐃᑦᑑᖃᑦᑕᖅᓯᒪᓂᖏᑦ 

 

ᐱᖓᓐᓇᕐᒥ ᑭᖑᑉᐸᑦ (Pandalus borealis) ᒪᑭᒪᔾᔪᑎᔅᓴᐅᓂᖏᓐᓄᑦ ᐱᒻᒪᕆᐅᒻᒪᑕ, ᓂᐅᕐᕈᑕᐅᓂᐊᖅᑐᑎᑦ 

ᑯᖑᖅᐸᑦᑕᐅᕙᒻᒪᑕ. 

ᐅᐊᑦᑎᐊᕈᓕ, ᐱᖓᓐᓇᕐᒥ ᑭᖑᑉᐸᐃᑦ ᓄᓇᕗᒻᒦᑦᑐᑦ ᖃᐅᓴᖅᑕᐅᕙᔪᒻᒪᑕ ᐊᒡᒍᖅᑕᐅᓯᒪᓐᖑᐊᖅᑐᑎᑦ ᓇᒦᓐᓂᖏᓐᓂ, 

ᐱᓗᐊᖅᑐᒥᑦ ᐅᐊᓐᓇᖓᓂ ᑲᓇᓐᓇᖓᓂᓗ ᖃᔨᐅᓴᖅᑕᐅᔪᑦ ᑭᓪᓕᖃᖅᑐᑎᑦ (WAZ ᐊᒻᒪᓗ EAZ), ᓱᓪᓗᐊᓗᓐᓃᑦᑐᓂᒃ ᐊᒻᒪᓗ 

ᕿᑭᖅᑖᓘᑉ ᐃᑭᕋᓴᖓᓂ. 

ᐱᓇᓱᕝᕕᐅᓲᑦ ᐱᒋᐊᖅᑐᑎᑦ ᐊᐃᐳᓗ 1−ᒥᑦ − ᒫᔾᔨ 31−ᒧᑦ. ᑭᖑᖅᐸᒐᓱᐊᖃᑦᑕᖅᑐᑎᓪᓗ ᑕᒫᓂ ᔫᓂᒥ ᔪᓚᐃᒧᓄᑦ, ᒪᓕᑦᑐᑦ 

ᓯᑯᖃᕐᓂᖓᓐᓂ.  

ᐃᖃᓗᒐᓱᕝᕕᖏᓐᓂ ᐃᓗᐊᓂ ᐊᒻᒪᓗ ᖃᓂᒋᔭᖏᓐᓂ ᓄᓇᕗᑦᑖᖑᓯᒪᔪᓂᒃ (NSA) ᓄᓇᕗᒻᒥᓪᓗ ᐃᒪᓕᕆᔨᒃᑯᓐᓂ (NMR), 

ᐃᓱᒪᓕᐊᕆᔭᐅᓯᒪᔪᑦ ᐊᑐᓕᖁᔭᐅᔪᓪᓗ ᑐᓂᔭᐅᓯᒪᔪᓂᒃ ᑲᑎᑦᑐᒋᑦ ᐱᔪᓐᓇᖅᑕᓂᒃ (TAC) ᐊᒻᒪᓗ ᐱᔭᐅᔪᓐᓇᖅᑐᓂᒃ ᐊᑐᓂ 

ᐊᕐᕌᒍᑕᒫᑦ ᑐᔅᓯᕌᕆᔭᐅᕙᑦᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (NWMB) ᐊᒻᒪᓗ ᓄᓇᕕᒃ ᐃᒪᓕᕆᓂᕐᒧᑦ 

ᑲᑎᒪᔨᖏᓐᓄᑦ (NMRWB) (ᑲᑎᒪᔩᑦ). 

ᑖᓐᓇ ᐅᓂᒃᑳᖅ ᓇᐃᓈᖅᓯᒪᔪᖅ ᑐᑭᓯᑎᑦᑎᒍᑕᐅᓇᓱᐊᖅᑐᖅ ᐊᒻᒪᓗ ᐅᓪᓗᒥᒧ ᖃᓄᐃᓕᖓᓕᕐᓂᖏᓐᓂ ᑕᒪᒃᑯᓂᖓ ᓄᑖᕐᓂᑦ 

ᐅᔾᔨᕆᔭᐅᒋᐊᓕᓐᓂᒃ ᑲᒪᒋᔭᐅᒋᐊᓕᓐᓂᒃ (PA) ᐱᓕᕆᐊᖑᓂᐊᖅᑐᓂᒃ ᐊᑐᐊᕈᑎᔅᓴᐅᔪᑦ ᐃᖃᓗᒐᓱᐊᕐᓂᕐᒧᑦ ᐊᐅᓚᑦᑎᓗᑎᒃ 

ᐱᖓᓐᓇᕐᒥ ᑭᖑᖅᐸᓐᓂᒃ ᐱᕙᓪᓕᐊᓛᓕᕐᒥᒻᒪᑦ. ᐱᓗᐊᖅᑐᒥᑦ ᐅᔾᔨᕆᔭᐅᒋᐊᓕᓐᓂᒃ ᑲᒪᒋᔭᐅᒋᐊᓕᓐᓂᑦ (PA) ᐱᓕᕆᐊᔅᓴᓂᒃ 

ᐃᒪᐃᑦᑑᔪᑦ: ᖃᐅᔨᒋᐊᕐᕕᔅᓴᐃᑦ (LRP ᐊᒻᒪᓗ USR) ᓇᓗᓇᐃᕐᓗᒋᑦ ᐊᒥᓲᓂᖏᑦ ᑭᓪᓕᖏᑦ ᒪᓕᑦᑐᒋᑦ (ᑎᒥᖏᑦ 

ᖃᓄᓐᖏᒃᑲᓗᐊᕐᒪᖔᑕ, ᐅᔾᔨᒋᔭᐅᒋᐊᖃᕐᓂᖏᑦ ᐊᑦᑕᓇᖅᑐᒦᒻᒪᖔᑕᓗ) ᐱᔭᐅᓇᓱᐊᕐᓂᖏᓐᓄᑦ ᐃᓱᒪᓕᐅᖃᑦᑕᕐᓂᖏᓐᓂ 

ᒪᓕᒐᐃᑦ (HDR). 

ᖃᐅᔨᒪᔭᐅᒋᐊᓖᑦ ᖃᐅᔨᓴᖅᑐᓕᕆᓂᕐᒧᑦ ᐊᐅᓚᑕᐅᓂᖏᓐᓄᓪᓗ ᑭᖑᖅᐸᐃᑦ (Striped Shrimp) (Pandalus 

montagui) ᐊᓯᔾᔨᔾᔮᖏᑦᑐᓪᓕ. 

 
ᖃᐅᔨᓴᖅᑎᒻᒪᕇᑦ ᐅᖃᐅᔾᔨᒋᐊᕐᓂᖏᑦ 

 

ᐅᑯᐊ ᖃᐅᔨᓴᖅᑏᑦ ᐱᓕᕆᐊᕆᓯᒪᔭᖏᑦ ᑏᓰᑉᐱᕆ 9−ᒥᑦ ᐊᒻᒪᓗ 13−ᒥᑦ, 2024−ᒥᑦ (CSAS ᑲᑎᒪᑎᓪᓗᒋᑦ), 

ᑐᑭᓯᒃᑲᓐᓂᓚᐅᕐᖓᑕ ᐊᓯᖏᓐᓂ ᐱᖓᓐᓇᕐᒥ ᑭᖑᖅᐸᓐᓂᑦ ᐋᖅᑭᔅᓯᒪᓂᖏᓐᓂ ᑎᒍᓯᖔᓕᓚᐅᕐᖓᑕ. ᓯᕕᑐᓂᖏᓐᓂ 

ᖃᐅᔨᓴᖅᑕᐅᕙᑦᑐᑦ ᐱᖓᓐᓇᕐᒥ ᑭᖑᖅᐸᓐᓂᑦ ᐊᓯᔾᔨᖅᓯᒪᓕᕐᖓᑕ ᐱᖓᓲᔪᖅᑑᓕᖅᑐᑎᓪᓗ ᓇᒦᓐᓂᖏᑦ (ᑲᓇᓐᓇᕐᒥ ᐊᒻᒪᓗ 

ᐅᐊᓐᓇᒥ ᑭᓪᓕᖏᓐᓂ, ᑭᖑᖅᐸᒐᓱᕝᕕᐅᕙᑦᑐᓪᓗ ᑭᓪᓕᖏᑦ 4−ᒥ – 7−ᒥᓗ), ᑕᐃᑯᖓ ᒪᕐᕉᓐᓄᒃ ᐱᑕᓖᓐᓄᑦ - ᐱᖓᓐᓇᖓᓂ 

ᓂᒋᐊᓂᓗ - ᑭᓪᓕᖃᖅᑎᑕᐅᓕᕐᒥᔪᑦ ᑖᒃᑯᐊ ᑕᕝᕙᓐᖓᑦ NAFO ᑭᓪᓕᖏᓐᓂ 2H ᐊᒻᒪᓗ 2J (ᑕᒫᓂᐸᓗᒃ ᐊᕝᕙᐸᓗᖓᓐᓃᑦᑐᖅ 

ᑭᓪᓕᖓᓐᓂ SFA 5 – ᓄᓇᓐᖑᐊᖅ ᑕᑯᓗᒍ). ᓄᓇᕗᒻᒧᑦ ᖃᓂᑦᑐᒥᑦ ᐃᒪᖏᓐᓄ ᐃᓗᐊᓃᒃᑲᔭᖅᑐᖅ ᐱᖓᓐᓇᕐᒥ ᑭᓪᓕᖏᓐᓂ 

ᐊᒻᒪᓗ SFA 4−ᒥ ᐊᕝᕙᖓᓗ SFA 5−ᒥ. ᑖᒃᑯᐊ ᑭᓪᓕᖏᑦ ᓇᓗᓇᐃᖅᑕᐅᓚᐅᖅᑐᑦ ᐊᔾᔨᒌᓐᖏᓐᓂᖏᓐᓂ ᑭᖑᑉᐸᐃᑦ 

ᐊᖏᓂᖏᑦ ᐱᔭᐅᕙᑦᑐᓪᓗ, ᐊᕐᓇᓪᓗᐃᑦ ᐊᖑᑎᓪᓗᐃᓪᓗ, ᐃᕐᓂᐅᕐᕕᖏᓪᓗ ᐊᒻᒪᓗ ᓇᑭᓐᖔᖅᓯᒪᓂᖏᑕ ᐊᔾᔨᒌᓐᖏᓐᓂᖏᑦ. 

 

ᒥᔅᓴᐅᓴᑦᑕᐅᓯᒪᔪᑦ ᑭᖑᖅᐸᐃᑦ ᐊᒥᓲᓂᖏᓐᓂ ᒪᓕᓐᓂᐊᓕᖅᑐᑦ ᓯᕕᑐᓂᖏᓐᓂ ᓇᒦᓐᓂᖏᓐᓂᓪᓗ ᖃᐅᔨᓴᓕᖅᑲᑕ. ᑕᒪᓐᓇ 

ᖃᐅᔨᓴᐅᑎᒃ ᑕᑎᒋᔭᔅᓴᐅᓂᖅᓴᐅᒻᒪᑦ ᐊᓯᖏᓐᓂᐅᓚᐅᖅᑐᖅ ᐊᑐᖅᑕᒥᓂᕐᓂᑦ: ᐱᖃᓯᔾᔨᒻᒪᑕ ᓈᕆᑦᑎᐊᖅᑐᑎᑦ ᐱᖓᓐᓇᒦᑦᑐᓂᒃ 

(ᐲᔭᖅᑕᐅᓗᑎᑦ ᒪᓗᒋᔭᐅᑐᐃᓐᓇᖅᑐᑦ ᑭᖑᖅᐸᑦ ᐊᓯᐊᓅᖅᑕᕐᓂᖏᓐᓄᑦ ᑭᓪᓕᖏᓐᓄᑦ) ᐊᑐᖔᕐᓗᑎᑦ ᐊᒥᓲᓂᖏᓐᓂ 

ᐱᔭᐅᑐᐃᓐᓇᖏᑦᑐᓂᒃ (ᒪᑯᓂᖓᓗ ᑭᖑᖅᐸᓐᓂᑦ ᐊᖏᓂᖏᓐᓂ ᑭᖑᖅᐸᑦᑕᐅᕙᑦᑐᓂᓪᓗ ᐊᕐᓇᓪᓗᓂ ᐊᖑᓴᓪᓗᓂᓪᓗ). 

ᑐᓴᕋᔅᓴᐃᑦ ᐊᓯᖏᓐᓅᖅᑲᕐᓂᐊᖅᑐᑦ ᐊᔾᔨᒐᓗᐊᖏᓐᓄᑦ ᐊᑐᖅᑕᐅᓂᐊᖅᑐᓄᑦ: ᖃᐅᔨᓴᖅᑕᐅᖃᑦᑕᕐᓗᑎᑦ ᐊᒥᓱᓂᖏᑦ ᐊᒻᒪᓗ 

ᐱᓕᕆᖃᑎᖃᕐᓗᑎᑦ ᐃᖃᓗᓕᕆᔨᒃᑯᑦ−ᐱᖓᓐᓇᕐᒥ ᑭᖑᖅᐸᓐᓂ ᖃᐅᔨᓴᖅᑎᐅᕙᑦᑐᓂᒃ (NSRF) ᖃᐅᔨᓴᕐᓂᕐᒧᑦ. 

 

ᐊᑦᑎᓂᖅᓴᓂᑦ ᖃᐅᔨᓴᖅᕕᐅᔪᓂᒃ (LRP) ᑕᒪᓂ 50% ᑖᒃᑯᓂᖓ Bmsy ᑎᒍᔭᐅᓕᓚᐅᖅᑐᑦ ᑕᒪᒃᑮᓐᓄᑦ ᐱᖓᓐᓇᕐᒧᑦ ᓂᒋᐊᓄᓪᓗ 

ᑭᓪᓕᖏᓐᓄᑦ. ᑖᓐᓇ 50% ᐊᒥᓲᓂᖓ ᐅᔾᔨᕆᔭᐅᓇᓱᓐᓂᖅᓴᐅᑐᐃᓐᓇᖅᑐᖅ ᐊᓯᖏᓐᓂ LRP−ᒥ, ᓇᓗᓇᐃᖅᓯᒪᓪᓗᑎᑦ 30%−ᒥᑦ 

40%−ᒥᓪᓘᓐᓃᑦ Bmsy−ᒥᑦ, ᒪᓕᑦᑐᑦ ᐱᓇᓱᐊᕐᕕᐅᕙᑦᑐᓂᒃ. ᑐᔅᓯᕋᕐᖓᑕ USR ᑕᕝᕙᓂ 80%−ᒥᑦ Bmsy 

ᐃᓱᒪᒋᔭᐅᓚᐅᖅᑐᖅ ᑕᒪᒃᑮᓐᓄᒃ ᐱᖓᓐᓇᕐᒧᑦ ᐅᐊᓐᓇᒧᓪᓗ ᑭᓪᓕᖏᓐᓄᑦ. ᑖᓐᓇ ᒪᓕᑦᑐᖅ ᑭᖑᓪᓕᐅᓚᐅᖅᑐᒥᑦ USR−ᒥᑦ. 

 

ᐃᓱᒪᒋᔭᕆᐊᖃᓪᓚᕆᑦᑐᑦ: ᓄᑖᕐᓂᑦ ᐊᑐᕐᓂᐊᖅᑎᓪᓗᒋᑦ ᐱᖓᓇᕐᒥ ᑭᖑᖅᐸᓐᓂᑦ ᐊᑦᑐᐃᓂᖃᓐᖏᑦᑐᑦ ᖃᐅᔨᓴᖅᑐᓕᕆᓂᕐᒧᑦ 

ᐅᕝᕙᓘᓐᓃᑦ ᐊᐅᓚᑕᐅᓂᖏᓐᓄᑦ ᑭᖑᖅᐸᐃᑦ (Striped) (Pandalus montagui) ᓄᓇᕗᑦ ᐃᒪᖏᓐᓂ. 

 

ᓇᐃᓈᖅᓯᒪᔪᖅ ᐅᓂᒃᑳᖅ ᑐᔅᓯᕋᐅᑕᐅᔪᖅ 

 

ᑐᕌᒐᖓ ᑎᑎᕋᖅᓯᒪᔪᓂᒃ ᑐᓴᖅᑎᑦᑎᒍᒪᒐᑦᑕ ᑲᑎᒪᔨᓄᑦ ᐊᓯᔾᔨᖅᑐᓂᒃ ᖃᓄᕐᓗ ᖃᐅᔨᓴᖅᑕᐅᓂᐊᕐᒪᖔᑕ ᐱᖓᓐᓇᒦᑦᑐᑦ ᑭᖑᑉᐸᑦ 

ᐊᕐᕌᒎᓂᐊᖅᑐᓂᑦ. 


